
Misija prati primjenu 
međunarodnih standarda 
ljudskih prava od strane 
agencija za provođenje zakona 
tokom mirnih okupljanja te 
podržava novinare i aktiviste 
koji se bore za ljudska prava. 
Misija sarađuje s vlastima na 
svim nivoima u osiguranju 
poštivanja međunarodnih 

standarda, te zagovara 
unapređenje pravnog okvira za 
osiguranje osnovnih sloboda. 

Kroz rad svojih terenskih ureda, 
Misija održava i jača kontakte 
sa braniteljima ljudskih prava, 
aktivistima, organizacijama 
civilnog društva, novinarima 
i predstavnicima vjerskih 

zajednica s ciljem postizanja 
bolje razmjene informacija, 
posebno u vezi s incidentima 
prijetnji ili napada. 

Misija organizuje relevantne 
obuke ključnim partnerima 
kao što su policijske agencije, 
organizacije ljudskih prava 
i aktivisti, pripadnicima 
pravosuđa, medija i 
političarima. Misija prepoznaje 
suštinski važnu ulogu branitelja 
ljudskih prava i pruža im 
podršku u njihovom radu koji 
je od vitalnog značaja za svako 
demokratsko društvo. 

Sloboda okupljanja i 
udruživanja 

U tijesnoj saradnji s relevantnim 
vlastima i institucijama, Misija 
je angažovana na raznim 
aktivnostima širom BiH koje 
podrazumijevaju zagovaranje 

unapređenja pravnog 
okvira za zaštitu slobode 
mirnog okupljanja. Misija je 
preuzela savjetodavnu ulogu 
u izradi i usvajanju zakona
i podzakonskih akata koji
regulišu mirno okupljanje i
udruživanje te u njihovom
usklađivanju sa obavezama
prema OSCE-u i sa drugim
međunarodnim standardima
i praksama na polju zaštite
ljudskih prava. Do kraja 2022.
godine, Brčko distrikt BiH
usvojio je potpuno usklađen
zakon o mirnom okupljanju,
dok je nekoliko kantona
u FBiH otpočelo proces
uskladbe. Misija sistematski
prati i podnosi izvještaje o
stepenu poštivanja slobode
mirnog okupljanja i održava
tijesne veze s policijom i
braniteljima ljudskih prava.
Pored toga, Misija organizuje
redovne obuke i stvara

Misija podržava BiH u aktivnostima 
ka unapređenju i usklađivanju 
zakona i praksi s međunarodnim 
standardima ljudskih prava na 
polju slobode mirnog okupljanja i 
udruživanja, slobode izražavanja i 
slobode medija te slobode vjere ili 
uvjerenja.

Uživanje 
osnovnih sloboda



prilike za profesionalni 
razvoj predstavnika policije, 
pravosuđa i organizacija 
civilnog društva.  

Sloboda vjere ili uvjerenja 

Misija je posvećena zaštiti 
i promociji slobode vjere i 
uvjerenja te radi na otkrivanju 
i uklanjanju prepreka pristupu 
ovome pravu. Te prepreke se 
često odnose na napade na 
vjersku imovinu ili službenike 
te na diskriminaciju na osnovu 
vjere ili uvjerenja. Pored toga, 
nedostatak međureligijskog 
dijaloga u nekim regijama 
države kao i određeni problemi 
na visokom nivou ometaju 
razvoj međureligijskih odnosa. 
Misija prepoznaje važnu ulogu 
vjerskih zajednica i u tom 
smislu održava tijesne veze 
s ključnim akterima na polju 
promocije međureligijskog 
dijaloga, u sklopu širih 
aktivnosti na pomirenju.  

Misija takođe podržava 
izgradnju kapaciteta onih 
koji se bore za slobodu vjere 
ili uvjerenja, što obuhvata 
širenje svijesti o relevantnim 
međunarodnim standardima 
u oblasti ljudskih prava i
državnom pravnom okviru,
s ciljem bolje zaštite ovog
prava. Kroz svoje terenske
urede, Misija vodi evidenciju
o potencijalnim kršenjima
ove slobode te o drugim
relevantnim dešavanjima
širom države, kako bi uvijek
imala informacije o najnovijim
društvenim trendovima i kako
bi mogla raditi na uklanjanju
nekih od glavnih sigurnosnih
problema i problema vezanih
za ljudska prava.

Sloboda medija

Misija radi na promociji sigurne 
radne sredine za sve novinare 
i medijske radnike u BiH. S 
tim ciljem, tijesno sarađuje s 
tužilačkim uredima i policijskim 
odjelima širom države na 
pitanjima razvoja efektivnijeg 
mehanizma zaštite novinara.  

Mreža službenika OSCE-a 
za pitanja ljudskih prava na 
nivou čitave države prati 
slučajeve upućivanja prijetnji, 
zastrašivanja i uznemiravanja 
novinara, te radi zajedno 
s vlastima na zadovoljenju 
pravde. Pojedinačni napadi na 
novinare redovno se prijavljuju 
Kancelariji predstavnice 
OSCE-a za slobodu medija, te 
se često osuđuju u javnosti. 

Misija prikuplja i analizira 
podatke o tužbama protiv 
novinara i medijskih kuća u 
BiH. Pažljivo prati usvajanje 
novih zakona o radu medija i 
zagovara veću transparentnost 
u vlasništvu nad medijskim
kućama i zaštiti novinara kroz
izmjene i dopune krivičnih
zakona.

U saradnji s Vijećem za 
štampu i online medije BiH, 
Misija organizuje radionice za 
izgradnju kapaciteta novinara 
i urednika te podržava rad 
Vijeća u dijelu koji se odnosi na 
regulaciju rada online medija.  

Pored toga, Misija promoviše 
medijsko pravo među svim 
studentima u BiH kroz 
organizovanje godišnje škole 
za medijsko pravo te kroz 
specijalistički magistarski 
studij iz medijskog prava na 
Pravnom fakultetu Univerziteta 
u Sarajevu.

